
 تړلي مکتبونه،
 

 ویرونه او بارونه 

 
 
نوی تعلمي کال پیل شو، خو له نویو خواشینیو سره، نه یوازې دا چې د نجونو تړلي ښوڼځی او ټولگي تړلي پاتې  

زره نورې نجونې هم له  ۳۳۰په افغانستان کې ښوونځیو ته کې ویل شوي دي چې  رپوټونوشول؛ بلکې د میډیا تازه 
 ورتګ منع کړاې شوې دي. 

 

کې راغلي دي چې: »په افغانستان کې د طالبانو حکومت پوهنې وزارت اعلان کړی    رپوټسي په یوه تازه  بيد بي
دا په داسې حال کې ده چې د    کال پیلوي.  ښوونیز(  ۱۴۰۳چې سبا چارشنبه په ټولو سړو سیمو او ولایتونو کې نوی )

زرو    ۳۳۰سي ته ویلي چې سږ کال به په افغانستان کې له بيملګرو ملتونو د ماشومانو وجهي صندوق 'یونسېف' بي
 ډېرې نورې نجوني هم ثانوي زدکړو لپاره ښوونځیو ته له تللو بې برخې شي.« 

 

کې وگورئ چې شاعر خپل غږ جگ کړی    شعرد دې ظالمانه بندیز په مقابل کې خلک خپل غږ جگوي، په لاندې  
 دی او د ښوونځیو د تړلو ستونزه یې څنگه په هنري بڼه انځورکړې او واقعیتونه د هنر په ژبه بیانوي: 

 
 نګ وهلي دي ل  شملو وهلې نـه دي دا خو  

 د قام په شعورونو مې چـا بنګ وهلي دي 
 

 زموږه کـتـابـو کې غـڼـو ځالې کړي دي 
 زموږه د مکتب دروازې زنګ وهلې دي 

 

 دا لوڼې شوې د پوهې د رڼا څخـه محرومې
 دا خویندې د کم عقلو وروڼـو ننګ وهلې دي 

 

 دا زړونه د حرا د غره اقراء غواړي خالقه! 
 دا ستـړې ارواګانې نـورې جنګ وهلې دي 

 

 شعـور وېباوره! دلـتـه چا کـرلـې ونـې د  
 دا کوم په رڼـاګـانـو بـانـدې تنګ وهلې دي!؟ 

 
ښوونیز کال پیل؛ طالب چارواکو د عصري او دینې علومو په ارزښت ټینګار کړی خو د نجونو زدکړو په  ۱۴۰۳د 

 اړه غلي دي. 
 

پاره د خلکو او نړیوالې ټولنې ستوني ستړي  پاره او د ښځو د کار د پیل کولو لهد نجونو د ښوونځیو بېرته پرانستلو له
شول، خو د چارواکو غوږونه کاڼه دي او څه نه اوري. دا دی بیا د عامو خلکو د بیا ــ بیا غوښتنو په څنگ کې ملگرو 

 یې دي چې:  ویليملتونو یو ځل بیا خپل غږ جگ کړی او 

ملګرو ملتونو یو ځل بیا په افغانستان کې د طالبانو پر حکومت غږ کړی چې د نجونو او ښځو پر لوړو او ثانوي »
 زده کړو بندیز لېرې کړي« 

 

 
 

 کې داسې راغلي دي: رپوټسي پښتو په یوه بيپه همدې باب د بي
 

په افغانستان کې د ملګرو ملتونو استازولۍ یوناما د طالبانو پر حکومت غږ کړی چې د نجونو پر ثانوي او لوړ »
 زده کړو د دوی په وینا غیر عادلانه او زیانموونکی بندیز لېري کړي. 

 

یوناما ویلي، د سولې او سوکالۍ لپاره زدکړې اړینې دي او ټول باید زدکړې وکړي. یوناما دا غوښتنه په داسې حال  
 لمریز کال له لومړۍ ورځې سره سم نوی ښوونیز کال هم پیل شو...  ۱۴۰۳کې کوي چې پرون د 

 

ښوونځیو کې داخل شي، خو دا دریم کال دی چې  ویل کېږي چې سږکال به یو اعشاریه دوه میلیونه نوي زدکوونکي 
په پرلپسې ډول نجونې په نوي ښوونیز کال کې د بدلون له هېلو سره سره محرومېږي او د برخلیک په اړه یې په  

 څرګنده څه نه ویل کېږي...« 
 

د دې ټولو ستونزو په اړودوړ کې بیا په افغانستان کې نوی تعلمي کال پیل شو، خو گورو یې چې د افغانستان د نوي  
نسل له زدکړو محرومول د نجونو د ښوونځیو د بندېدو، د ځوانو نجونو پرمخ د پوهنتون د زدکړې دروازې تړل او  

وو او د هغوی د کورنیو پر اوږو باندې کړای شوو ښځینه  په ادارو کې د ښځمنو پرکار باندې بندیز؛ پر ټولو محروم
درانه بارونه داسې پراته دي چې ټول ملت یې تربارلاندې زگېروي کوي. خلک د ترخه ژوندانه د ویرونو تر بارونو  
لاندې داسې ستړي دي چې همدا دونیا ورته دوزخ شوې ده او خلک مجبور دي چې و قهرېـږي او د ښوونځیو تړلې  

 ې پرانیزي. درواز

